
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2438 04-03-2025 - ൽ മറുപടിയ്ക്

ചീഫ് ടെക്‌നിക്കൽ എക്സാമിനറുടെ ഓഫിസിലെ ഉദ്യോഗസ്ഥരുടെ യോഗ്യതകൾ

ചോദ്യം ഉത്തരം

ശ്രീ. ടി. വി. ഇബ്രാഹിം
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)
ധനകാര്യ വകുപ്പിന്റെ കീഴിൽ ചീഫ് ടെക്‌നിക്കൽ
എക്സാമിനറുടെ ഓഫീസ് പ്രവർത്തിക്കുന്നുണ്ടോ;
ഉണ്ടെങ്കിൽ ചീഫ് ടെക്നിക്കൽ എക്സാമിനറുടെ
നിയമനവുമായി ബന്ധപ്പെട്ട് സർക്കാർ നൽകിയ
മാർഗ്ഗ നിർദ്ദേശങ്ങളുടെ പകർപ്പ് ലഭ്യമാക്കുമോ;

(എ) ഉണ്ട്.

26/11/2015-ലെ സ.ഉ. (പി) നം. 536/2015/ധന
നമ്പര്‍ ഉത്തരവിലാണ് ചീഫ് ടെക്‌നിക്കൽ
എക്സാമിനറുടെ നിയമനവുമായി ബന്ധപ്പെട്ട മാർഗ്ഗ
നിർദ്ദേശങ്ങള്‍ വിവരിച്ചിരിക്കുന്നത്. ആയത്

അനുബന്ധം - I ആയി ചേര്‍ക്കുന്നു.

(ബി)
നിലവിലെ ചീഫ് ടെക്നിക്കൽ എക്സാമിനറുടെ
ഓഫീസിലെ സാങ്കേതിക വിദഗ്ദ്ധരായ വിവിധ
ഉദ്യോഗസ്ഥരുടെ യോഗ്യതകൾ
എന്തൊക്കെയാണെന്ന് വ്യക്തമാക്കുമോ;

(ബി) നിലവിലെ ചീഫ് ടെക്നിക്കല്‍ എക്സാമിനറുടെ

ഓഫീസില്‍ ജോലി ചെയ്യുന്ന സാങ്കേതിക

വിദഗ്ദ്ധരുടെ യോഗ്യത സംബന്ധിച്ച

വിശദാംശങ്ങള്‍ അനുബന്ധം -II ആയി

ചേര്‍ക്കുന്നു.

(സി)

പൊതുമരാമത്ത് വകുപ്പ്, എൽ.എസ്.ജി.ഡി.
എന്നിവിടങ്ങളിലെ വിവിധ തലങ്ങളിലുള്ള
എൻജിനീയർമാർ പരിശോധിച്ച ഭരണാനുമതിക്കുള്ള
പ്രവൃത്തികളുടെ ഫയലുകൾ ധനകാര്യ വകുപ്പിന്റെ
കീഴിലുള്ള ചീഫ് ടെക്നിക്കൽ എക്സാമിനർ (സി.ടി.ഇ.)
ഓഫീസിൽ വീണ്ടും പരിശോധനയ്ക്ക്
വിധേയമാക്കുന്നതിന്റെ കാരണം വിശദമാക്കുമോ;

(സി) പൊതുമരാമത്ത് വകുപ്പ് പ്രവൃത്തികളുടെ

നിര്‍വ്വഹണത്തില്‍ പൊതു ഫണ്ടുകളുടെ

ഫലപ്രദമായ വിനിയോഗവും സാമ്പത്തിക

അച്ചടക്കവും ഉറപ്പാക്കുന്നതിന് വേണ്ടി കൂടുതല്‍
പരിശോധന ആവശ്യമാണെന്ന് ധനവകുപ്പിന്

ബോധ്യമാകുന്ന സാഹചര്യങ്ങളിലാണ്

പൊതുമരാമത്ത് വകുപ്പ്, എൽ.എസ്.ജി.ഡി.
എന്നിവിടങ്ങളിലെ വിവിധ തലങ്ങളിലുള്ള

എൻജിനീയർമാർ പരിശോധിച്ച ഭരണാനുമതിക്കുള്ള
പ്രവൃത്തികളുടെ ഫയലുകള്‍ ധനകാര്യ വകുപ്പിന്റെ
കീഴിലുള്ള ചീഫ് ടെക്നിക്കൽ എക്സാമിനർ (സി.ടി.ഇ.)
ഓഫീസിൽ വീണ്ടും പരിശോധനയ്ക്ക്

വിധേയമാക്കുന്നത്.

(ഡി)
പ്രസ്തുത ഓഫീസിലുള്ള സാങ്കേതിക വിഭാഗം
ഉദ്യോഗസ്ഥർ നാഷണൽ ഹൈവേ, സ്റ്റേറ്റ്
ഹൈവേ, പ്രധാന ജില്ലാ റോഡുകൾ തുടങ്ങിയ
റോഡുകളിൽ ബി. എം. & ബി.സി. നിലവാരത്തിൽ

നിർമ്മാണ പ്രവൃത്തികൾ ചെയ്യിപ്പിച്ചിട്ടുണ്ടോ;
വിശദമാക്കാമോ;

(ഡി) ധനകാര്യ (പരിശോധന-സാങ്കേതികം) വിഭാഗം
ഉദ്യോഗസ്ഥര്‍ മുന്‍കാലങ്ങളില്‍ നിര്‍വ്വഹിച്ചിട്ടുള്ള
പ്രവൃത്തികളുടെ വിവരം ലഭ്യമല്ല. നിലവില്‍സര്‍ക്കാര്‍
നിര്‍ദ്ദേശിക്കുന്ന പ്രകാരം ധനകാര്യ (പരിശോധന-
സാങ്കേതികം) വകുപ്പിലെ ഉദ്യോഗസ്ഥര്‍ വിവിധ
പൊതുമരാമത്ത് പ്രവൃത്തികളിന്മേലുള്ള

പരിശോധനകള്‍ നടത്തുകയാണ് ചെയ്തുവരുന്നത്.

(ഇ)

പൊതുമരാമത്ത്, എൽ.എസ്.ജി.ഡി.
എൻജിനീയറിങ് വിഭാഗം ഉദ്യോഗസ്ഥരെക്കാൾ

ഏതെല്ലാം സാങ്കേതിക വൈദഗ്ദ്ധ്യങ്ങൾ
നേടിയവരാണ് സി.ടി.ഇ. ഓഫീസിലെ സാങ്കേതിക
വിഭാഗം ഉദ്യോഗസ്ഥർ എന്ന് വ്യക്തമാക്കാമോ;

(ഇ) കേന്ദ്ര പബ്ലിക് അക്കൗണ്ട്സ് കമ്മിറ്റിയുടെ ശിപാര്‍ശ
പ്രകാരം രൂപീകൃതമായ ധനകാര്യ (പരിശോധന-
സാങ്കേതികം) വിഭാഗത്തില്‍ നിയമിക്കപ്പെടേണ്ട
ഉദ്യോഗസ്ഥരുടെ നിയമനം സംബന്ധിച്ച്

26/11/2015-ലെ സ.ഉ. (പി) നം. 536/2015/ധന
നമ്പര്‍ ഉത്തരവ് പ്രകാരം മാനദണ്ഡങ്ങള്‍

നിശ്ചയിച്ചിട്ടുണ്ട്. ഇതനുസരിച്ച് പുറപ്പെടുവിക്കുന്ന
വിജ്ഞാപനങ്ങളിലൂടെ ചോദ്യത്തില്‍

പരാമര്‍ശിച്ചിരിക്കുന്ന വകുപ്പുകളില്‍ നിന്ന്

ഉള്‍പ്പെടെയുള്ള ഉദ്യോഗസ്ഥരില്‍ നിന്നും

ലഭ്യമാകുന്ന അപേക്ഷകളുടെ അടിസ്ഥാനത്തില്‍

പ്രസ്തുത ഉത്തരവിലും അനുബന്ധ ഉത്തരവുകളിലും

പരാമര്‍ശിച്ചിരിക്കുന്ന ഉന്നതതല സമിതികള്‍

ഉദ്യോഗാര്‍ത്ഥികളെ അഭിമുഖം നടത്തി ആയതില്‍

നിന്നും അനുയോജ്യരെന്ന് സര്‍ക്കാരിന്

ബോധ്യപ്പെടുന്ന ഉദ്യോഗസ്ഥരെയാണ് ധനകാര്യ
(പരിശോധന-സാങ്കേതികം) വിഭാഗത്തില്‍

ടെക്നിക്കല്‍ ഓഫീസര്‍മാരായി നിയമിക്കുന്നത്.

(എഫ്) അസിസ്റ്റന്റ് എഞ്ചിനിയർ മുതൽ ചീഫ്
എൻജിനീയർ വരെ കണ്ട ഫയലുകൾ
ധനകാര്യവകുപ്പിലെ സാങ്കേതിക വിഭാഗം
ഉദ്യോഗസ്ഥർ വീണ്ടും കാണുന്നത് മൂലം
ഫയലുകളിലുണ്ടാകുന്ന കാലതാമസം
ഒഴിവാക്കുന്നതിന് ധനകാര്യവകുപ്പ് നടപടി
സ്വീകരിക്കുമോ?

(എഫ്)
സര്‍ക്കാര്‍ നിശ്ചയിച്ചിട്ടുള്ള സമയപരിധിക്കുള്ളില്‍
തന്നെ ചീഫ് ടെക്നിക്കല്‍ എക്സാമിനര്‍

റിപ്പോര്‍ട്ടുകള്‍സമര്‍പ്പിച്ചു വരുന്നുണ്ട്. ഭാവിയില്‍

കാലതാമസം ശ്രദ്ധയില്‍പ്പെടുന്ന പക്ഷം ആയത്

ഒഴിവാക്കുന്നതിനുള്ള നടപടികള്‍

സ്വീകരിക്കുന്നതാണ്.

സെക്ഷൻ ഓഫീസർ

